
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬




শ্রীমতীরে হেরি’ পুঁথি রাখি ভূমে

দ্রুতপদে গেল কাছে।

কহে সাবধানে তার কানে কানে

“রাজার আদেশ আজি কে না জানে,

এমন করে কি মরণের পানে

ছুটিয়া চলিতে আছে?”



 


দ্বার হতে দ্বারে ফিরিল শ্রীমতী

লইয়া অর্ঘ্যথালি।

“হে পুরবাসিনী, সবে ডাকি কয়,

“হ’য়েছে প্রভুর পূজার সময়”

শুনি ঘরে ঘরে কেহ পায় ভয়

কেহ দেয় তারে গালি।”



 


দিবসের শেষে আলোক মিলালো

নগর সৌধ প’রে

পথ জনহীন আঁধারে বিলীন,

কল কোলাহল হয়ে এল ক্ষীণ,

আরতি ঘণ্টা ধ্বনিল প্রাচীন

রাজ-দেবালয় ঘরে।

		 এই পাতা শেষ সম্পাদিত হয়েছে ১৪:৫৫টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

